
Vrijeme je da građani budu na
prvom mjestu

Po zatvaranju birališta na današnjim općim izborima u Bosni i
Hercegovini, visoki predstavnik Valentin Inzko dao je sljedeću
izjavu:

“Građani su iskoristili svoje pravo da izaberu one koji će ih
predstavljati u sljedeće četiri godine. Sada počinje jedna
radikalno drugačija faza – faza u kojoj novoizabrane vlasti
trebaju raskrstiti sa politikama prošlosti tako što će predano
raditi u najboljem interesu velike većine u ovoj zemlji –
običnih, poštenih ljudi koji žele da grade bolju budućnost uz
marljiv rad i poštivanje vladavine prava. Istovremeno, građani
imaju  dužnost  da  svoje  novoizabrane  predstavnike  drže
odgovornim  za  data  obećanja.

Prvi i najznačajniji korak je brzo formiranje vlasti na svim
nivoima  sa  fokusom  na  postizanje  konkretnih  rezultata  za
građane na način koji je u potpunosti u skladu sa zakonom.

Obim posla koji treba biti urađen na svim nivoima je ogroman.
Mora  se  bez  odlaganja  krenuti  sa  ublažavanjem  još  uvijek
prisutnih negativnih posljedica proljetnih poplava, te početi
obnavljati  zapostavljena  socijalna  i  materijalna
infrastruktura u zemlji i suprotstaviti pošastima kao što su
nezaposlenost, siromaštvo i korupcija.

Pokrenimo  ponovno  ovu  zemlju  i  vratimo  je  na  put  ka
evroatlantskim integracijama. To je ono što građani žele i ono
što međunarodna zajednica očekuje.”

Galerija slika: Visoki predstavnik u posjeti biralištima u
Općini Čapljina


